
Afirmasaun: Sumáriu Kazu tuir mai ne’e deskreve faktu sira no prosesu iha Tribunál tuir 

JSMP nia monitorizasaun independente, no deklarasaun ne’ebé parte sira fó iha Tribunál 

nia laran. Informasaun ne’e la reprezenta JSMP nia hanoin hanesan instituisaun ida.  

 

JSMP kondena maka’as forma violénsia hotu-hotu, liuliu hasoru feto no ema vulneravel. 

JSMP afirma la iha justifikasaun ba kualkér violénsia hasoru feto. 

 

A. Sumáriu prosesu julgamentu kazu iha Tribunál Judisiál Primeira Instánsia  

Baukau 

  

1. Totál kazu ne’ebé JSMP monitoriza: 31 

Artigu Tipu Kazu Númeru 

Artigu 145 Kódigu Penál 

(KP) & artigu 2, 3, no 35 

letra (b), 36 Lei Kontra 

Violénsia Doméstika  

(LKVD)                                               

Ofensa ba integridade fízika simples ho natureza 

violénsia doméstika no tipu ilísitu sira kona-ba 

violénsia doméstika  

 

7 

Artigu 155 KP no artigu 

2, 3, 35 no 36 (LKVD) 

Maus-tratus ba menór 3 

Artigu 2(nú.1(b), nú. 

2(f)), artigu 20(nú.1) 

Arma brankas 3 

Artigu 154 KP no artigu 

2, 3, 35 no 36 (LKVD)  

Maus-tratus ba kónjuje   2 

Artigu 145 Kódigu Penál 

(KP) & artigu 2, 3, no 35 

letra (b), 36 Lei Kontra 

Violénsia Doméstika   

(LKVD) artigu 2(nú.1(b), 

nú. 2(f)), artigu 20(nú.1) 

Ofensa ba integridade fízika simples ho natureza VD 

no arma brankas 

2 

Artigu 258 Kódigu Penál 

(KP) &   artigu 2(nú.1(b), 

nú. 2(f)), artigu 20(nú.1) 

Danu  simples  no arma brankas 2 

Artigu 145 Kódigu Penál 

(KP) & artigu 2, 3, no 35 

letra (b), 36 Lei Kontra 

Violénsia Doméstika   

(LKVD)  no artigu 157 

KP  

Ofensa ba integridade fízika simples ho natureza VD 

no ameasa 

1 



 
 

Artigu 154 KP no artigu 

2, 3, 35 no 36 (LKVD) &   

artigu 2(nú.1(b), nú. 

2(f)), artigu 20(nú.1) 

Maus-tratus ba kónjuje    1 

Artigu 154 KP no artigu 

2, 3, 35 no 36 (LKVD) & 

Artigu 155 KP no artigu 

2, 3, 35 no 36 (LKVD) 

Maus-tratus ba kónjuje no maus-tratus ba menór  1 

Artigu  172 KP, artigu 

171 KP, artigu 258 KP,  

artigu 157 KP,    artigu 

2(nú.1(b), nú. 2(f)), 

artigu 20(nú.1) 

Violasaun seksuál, koasaun seksuál, danu simples, 

ameasa no arma brankas  

1 

Artigu 178 KP Aktu seksuál ho adolexente  1 

Artigu 157 KP no artigu 

2(nú.1(b), nú. 2(f)), 

artigu 20(nú.1) 

Ameasa no arma brankas  1 

Artigu 145 Kódigu Penál 

(KP) &   artigu 2(nú.1(b), 

nú. 2(f)), artigu 20(nú.1)  

Ofensa ba integridade fízika simples no arma 

brankas  

1 

Artigu 145 Kódigu Penál 

(KP), artigu 146 &   artigu 

2(nú.1(b), nú. 2(f)), 

artigu 20(nú.1)  

Ofensa ba integridade fízika simples, ofensa ba 

integridade fízika grave no arma brankas  

1 

Artigu 140 KP no artigu 

207 KP  

Omisídiu neglijente no kondusaun sein karta  1 

artigu 243 KP, artigu 244 

KP no artigu 207 KP   

Obstrusaun ba autoridade públika, dezobediénsia  no 

kondusaun sein karta  

1 

Artigu  217 KP no artigu 

217 KP 

Hasoru flora fauna no kondusaun sein karta  1 

Artigu  258 KP no artigu 

251 KP 

Danu simples no furtu simples   1 

Totál   31 

 

1. Totál desizaun ne’ebé JSMP monitoriza: 20  

 

Tipu desizaun Artigu  Númeru  

Suspensaun ba prizaun nia ezekusaun Artigu 68 KP 12 

Pena multa Artigu 67 KP 5 

Suspensaun ba prizaun nia ezekusaun no 
omologa pedidu dezisténsia keixa  

Artigu 68 KP         1 

Pena multa no omologa pedidu dezisténsia 
keixa 

Artigu 67 KP 1 



 
 

Absolve  1 

Totál        20 

 

2. Totál kazu ne’ebé sei kontinua prosesu tuir JSMP nia monitorizasaun: 11  

 

B. Deskrisaun sumáriu julgamentu ba desizaun kazu sira 

 
1. Krime maus-tratus ba kónjuje   

 
Nú. Prosesu   : 0001/24. BCEVN 
Kompozisaun Tribunál  : Koletivu 

 Juis  : Dra. Maria Modesta d. A. Viera no Dra. Maria  
                                             Solana    da C. Fernandes no Dra. Sribuana da 
                                             Costa  

Prokuradór   : Dr. Bartolomeu de Araújo 
Defeza    : Dra. Joana Cristina Pinto 
Desizaun    : Pena prizaun tinan 3 suspende ba tinan 3 

 
Iha 15 Maiu 2025, Tribunál Judisiál Primeira Intánsia Baukau, prezide leitura 
akordaun ba krime maus-tratus ba kónjuje ne’ebé envolve arguidu CC hasoru nia 
feen segundu, iha Munisípiu Baukau. 

 
Akuzasaun Porkuradór 
Prokuradór akuza katak iha 21 Janeiru 2024, iha tuku 24:00 kalan, ofendida ba 
dere arguidu ho feen primeiru nia odamatan, nune’e arguidu sai hosi uma laran 
hodi tuku dala neen iha ofendida nia oin no tilun, hafoin tuku dala barak iha 
ofendida nia hasan no tuku dala ida iha ofendida nia ibun.   
 
Prokuradór akuza arguidu kontra artigu 154 KP kona-ba maus-tratus ba kónjuje 
ho moldura penál tinan 2 to’o tinan 6 konjuga ho artigu 2, 3(b), 35(a) no 36 LKVD. 

 
Produsaun ba prova sira  
Iha prosesu julgamentu, arguidu deklara katak faktu no motivasaun problema iha 
akuzasaun ne’e loos hotu, di’ak malu ona, arrepende ninia hahalok, arguidu iha 
feen rua iha oan na’in lima no serbsiu iha kompañia maibé ho rendimentu ne’ebé 
la fiksu.   

 
Prokuradór husu ba tribunál atu presindi tiha ofendida ninia deklarasaun, tanba 
arguidu konfesa faktu hotu iha akuzasaun, nune’e prokuradór konsidera faktu 
sufisiénte ona, defeza laiha opozisaun tanba ne’e tribunál presindi hodi la rona 
ofendida nia deklarasaun. 

 
Alegasaun finál 
Prokuradór haktuir katak faktu hotu-hotu provadu bazeia ba konfisaun arguidu 
nian. Tanba ne’e mezmu sira di’ak malu ona, maibé atu prevene arguidu repete 
hikas ninia aktu iha futuru, husu ba tribunál atu kondena arguidu ho pena prizaun 
tinan tolu suspende ba tinan tolu. 

 



 
 

Entretantu, defeza haktuir katak bazeia ba produsaun prova arguidu konfesa, 
di’ak malu ona, arrepende ninia hahalok, nune’e husu ba tribunál atu fó pena 
ne’ebé justu ba arguidu. 

 
Desizaun 
Depoisde avalia faktu hotu, tribunál konsidera faktu hotu iha akuzasaun   
prokuradór nian provadu hotu, bazeia ba konfisaun arguidu nian, mezmu 
akontese dala ida de’it, maibé aktu ne’ebé arguidu halo hasoru ofendida ne’e kruel 
tebes, arguidu mós antes ne’e komete ona krime ofensa ba integridade fízika 
simples ho natureza VD iha tinan 2017, ba kazu ne’e tribunál kondena ona arguidu 
ho pena prizaun fulan neen suspende ba tinan ida.  

    
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu konfesa, arrepende ninia hahalok, di’ak malu ona ho ofendida 
no tetu mós ho sirkunstánsia agravante hanesan arguidu antes ne’e iha ona 
antesidente kriminál, nune’e tribunál konklui prosesu ne’e no kondena arguidu ho 
pena prizaun tinan tolu suspende ba tinan tolu. 

   
2. Krime ofensa ba integridade fizika simples ho natureza VD  

Nú. Prosesu   : 0126/24. BCBCV 
Kompozisaun Tribunál  : Singulár 
Juis    : Dra. Albertina da Conceição   
Prokuradór   : Dra. Remizia de Fátima da Silva 
Defeza    : Dr. António Fernandes 
Desizaun    : Pena prizaun fulan 5 suspende ba tinan 1 

 
Iha 21 Maiu 2025, Tribunál Judisiál Primeira Instánsia Baukau, prezide leitura 
sentensa ba krime ofensa ba integridade fizika simples ho natureza VD ne’ebé 
envolve arguidu SdCF hasoru nia feen, iha Munisípiu Baukau. 

 
Akuzasaun Prokuradór 
Prokuradór akuza katak, 15 Agostu 2024, iha oras tuku 20:00 kalan, arguidu fakar 
bee iha ofendida nia oin no tolok ofendida, sente lasatisfas ofendida mós tolok 
arguidu, nune’e arguidu buti dala tolu iha ofendida nia kakorok, buti dala ida iha 
ofendida nia ibun no rasta ofendida nia liman rezulta ofendida nia liman sikun 
kona iha parede rezulta kanek. Ofendida konsege ba ba halo tratamentu iha 
PRADET Baukau. 

 
Prokuradór akuza arguidu kontra artigu 145 KP kona-ba ofensa ba integridade 
fízika simples ho moldura penál to’o tinan 3 ka multa no konjuga ho artigu 2, 3, 
35(b) no 36 LKVD. 

 
  Produsaun ba prova sira 

Iha prosesu julgamentu, arguidu deklara katak faktu iha akuzasaun ne’e loos 
hotu, arrepende nia hahalok, di’ak malu ona no foin primeiravés mai hatan iha 
tribunál. Arguidu mós deklara katak iha akontesementu ne’e arguidu fila hosi 
natar isin moras haruka ofendida atu kumu arguidu nia isin, maibé ofendida 
lakohi nune’e sira diskute malu. Depoisde akontesementu ne’e ofendida ba hela 
iha Uma-Mahon Baukau arguidu ba tuir hodi lori ofendida fila ba uma.   

 



 
 

Alende ne’e, ofendida mós konfirma faktu hotu iha akuzasaun no deklara katak 
depoisde akontesementu ne’e, ofendida ba hela iha Uma-Mahon durante 
semana ida resin, arguidu ba tuir ofendida no sira fila ba uma no to’o agora 
arguidu la baku ona ofendida. 

 
Alegasaun finál 
Prokuradór haktuir katak haree ba produsaun ba prova arguidu nia aktu ne’e 
priense krime ne’ebé akuza ba arguidu, nune’e atu prevene iha futuru arguidu la 
repete tan aktu hanesan hasoru ofendida, husu ba tribunál atu kondena arguidu 
ho pena prizaun fulan neen suspende ba tinan ida.  

 
Alende ne’e, defeza husu ba tribunál atu fó pena ne’ebé justu ba arguidu ho 
konsiderasaun katak, arguidu konfesa, arrepende ninia hahalok, di’ak malu ona 
no foin primieravés mai hatan iha tribunál, arguidu konfesa faktu hotu ne’ebé 
akuza ba nia no sira di’ak malu ona no moris hamutuk nafatin feen ho la’en. 

 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu, bazeia ba konfisaun arguidu nian no konfirma 
mós hosi ofendida.  

    
Bazeia ba faktu provadu sira ne’e no tetu mós ho sirkunstánsia hotu-hotu ne’ebé 
haleu krime ne’e, nune’e tribunál konklui prosesu ne’e no kondena arguidu ho 
pena prizaun fulan lima suspende ba tinan ida. 

 
3. Krime ofensa ba integridade fízika simples ho natureza VD  

Nú. Prosesu   : 0096/24. BCBCV 
Kompozisaun Tribunál : Singulár 
Juisa    : Dra. Albertina da Conceição   
Prokuradóra   : Dra. Remizia de Fátima da Silva 
Defeza    : Dr. António Fernandes 
Desizaun   : Pena prizaun fulan 5 suspende na tinan 1 

 
Iha 21 Maiu 2025, Tribunál Judisiál Primeira Instánsia Baukau, prezide leitura 
sentensa ba krime ofensa ba integridade fízika simples ho natureza VD ne’ebé 
envolve arguidu GBdS hasoru nia feen, iha Munisípiu Baukau. 

 
Akuzasaun Prokuradór 
Prokuradór akuza katak, iha 24 Juñu 2023, iha oras tuku 14:00 lokraik, arguidu 
fila hosi to’os haruka ofendida atu ba kuu modo, maibé ofendida hatan katak “sei 
rai lai fahi ninia hahan”, derepente arguidu dudu ofendida hosi uma laran sai ba 
liur no buti ofendida nia kakorok, hafoin ofendida tebe arguidu nia ain- tuur mak 
arguidu husik ofendida. Arguidu mós dehan dehan ba ofendida katak “ó sei 
mate,” nune’e ofendida sente ta’uk hodi ba hato’o keixa iha Eskuadra Polísia 
Baukau Vila no konsege ba halo tratamentu iha Sentru Saúde Riamari no hela 
durante semana ida iha Uma-mahon Baukau. 

 
Prokuradór akuza arguidu kontra artigu 145 KP kona-ba ofensa ba integridade 
fízika simples ho nia moldura penál to’o tinan 3 ka multa no konjuga ho artigu 2, 
3, 35(b) no 36 LKVD. 



 
 

 
Produsaun ba prova sira 
Iha prosesu julgamentu, arguidu deklara katak faktu hotu ne’ebé prokuradór 
akuza ba arguidu ne’e loos hotu, foin primeiravés mai hatan iha tribunál, di’ak 
malu ona, arrepende ninia hahalok no to’o agora la baku ona ofendida, aguidu 
nu’udar agrikultór ho rendimentu ne’ebé la fixu. 

 
Alende ne’e, ofendida mós konfirma ho akuzasaun no deklara katak depoisde 
akontesementu ne’e arguidu la baku ona ofendida no nafatin hela hamutuk iha 
uma ida hanesan feen ho la’en.  

 
Alegasaun finál 
Prokuradór haktuir katak arguidu provadu komete krime ofensa  ba integridade 
fizika simples ho natureza VD hasoru nia feen, nune’e husu ba tribunál atu 
kondena arguidu ho pena prizaun fulan neen suspende ba tinan ida. 

 
Entretantu, defeza husu ba tribunál atu kondena arguidu ho pena justu ho 
konsiderasaun katak, arguidu konfesa, arrepende nia hahalok, foin primeiravés 
mai hatan iha tribunál no di’ak malu ona.   

 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu, bazeia ba konfisaun arguidu nian no konfirma 
mós hosi ofendida.  

    
Bazeia ba faktu provadu sira ne’e hotu no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena prizaun fulan lima suspende ba tinan ida. 

 
4. Krime ofensa ba integridade fízika simples ho natureza VD  

Nú. Prosesu   : 0063/24. BCSIC 
Kompozisaun Tribunál : Singulár 
Juisa    : Dra. Maria Solana da C. Fernandes  
Prokuradór   : Dr. Ambrósio Rangel Freitas 
Defeza   : Dr. António Fernandes 
Desizaun   : Pena multa US$60.00 
 
Iha 21 Maiu 2025, Tribunál Judisiál Primeira Instánsia Baukau, prezide leitura 
sentensa ba krime ofensa ba integridade fízika simples ho natureza VD ne’ebé 
envolve arguidu EJ hasoru nia feen, iha Munisípiu Baukau.  
 
Akuzasaun Prokuradór                  
Prokuradór akuza katak iha 07 Jullu 2024, iha oras tuku 22:00 kalan, arguidu 
basa dala rua iha ofendida nia ibun parte leten, buti dala ida iha ibun, basa dala 
rua iha ibun no hafoin hanehan ofendida nia ulun ba rai. Antes ne’e, arguidu ho 
ofendida diskute malu kona-ba ofendida haruka arguidu kous sira nia oan 
maibé arguidu lakohi.  
 



 
 

Prokuradór akuza arguidu kontra artigu 145 KP kona-ba ofensa ba integridade 
fízika simples ho moldura penál to’o tinan 3 ka multa no konjuga ho artigu 2, 3, 
35(b) no 36 LKVD. 
 
Produsaun ba prova sira  
Iha prosesu julgamentu, arguidu deklara katak faktu iha akuzasaun ne’e loos 
hotu, arguidu deklara katak momentu ne’e arguidu ho kondisaun lanu, rona 
ofendida   tolok fali arguidu ne’e mak arguidu nervozu halo agresaun. Depoisde 
akontesementu ofendida ba hela iha Uma-Mahon, arguidu ba tuir bolu fali 
ofendida fila ba uma no kontinua di’ak malu to’o agora, arrepende ninia hahalok 
no foin primeiravés mai hatan iha tribunál, serbisu nu’udar agrikutór ho 
rendimentu ne’ebé la fiksu. 
 
Alende ne’e, ofendida mós konfirma faktu hotu iha akuzasaun no deklara katak 
depoisde akontesementu ne’e sira di’ak malu ona to’o agora arguidu la baku 
ona ofendida.   
 
Alegasaun finál 
Prokuradór haktuir katak arguidu provadu komete krime hasoru ofendida no 
tuir loloos arguidu mak proteze ofendida nu’udar nia feen maibé pelu kontrariu 
arguidu mak halo fali agresaun hasoru ofendida no atu prevene arguidu repete 
tan aktu ne’e iha futuru, husu ba tribunál atu kondena arguidu ho pena multa 
US$75.00 no kada loron arguidu sei selu US$1.00.  
 
Entretantu, defeza husu ba tribunál atu kondena arguidu ho pena ne’ebé justu, 
tanba arguidu konfesa, arrepende nia hahalok, di’ak malu ona no foin 
primeiravés mai hatan iha tribunál no hanesan agrikultór laiha rendimento 
ne’ebé fiksu.   
 
Desizaun 
Depoisde avalia faktu hotu, tribunál konsidera katak faktu ne’ebé akuza ba 
arguidu provadu hotu, bazeia ba konfisaun arguidu nian no konfirma mós hosi 
ofendida.  
    
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu konfesa, arrepende ninia hahalok no foin primeiravés mai 
hatan iha tribunál, nune’e tribunál konklui prosesu ne’e no kondena arguidu ho 
pena multa US$60.00 ne’ebé arguidu sei selu US$1.00 kada loron, durante 
loron 60. Tribunál mós fiksa pena alternativa durante loron 40 prizaun, bainhira 
arguidu la kumpri pena multa refere.  
 
5. Krime ofensa ba integridade fízika simples ho natureza VD no arma 

brankas   
 
Nú. Prosesu   : 0097/23. BCBCV 
Kompozisaun Tribunál : Koletivu 
Juisa    : Dra. Maria Modesta d. A. Viera, Dra. Maria 
                                             Solana da C. Fernandes no Dra. Sribuana da  
                                             Costa     
Prokuradór   : Dr. Bartolomeu de Araújo  



 
 

Defeza   : Dra. Joana Cristina Pinto 
Desizaun   : Pena multa US$40.00   
 
Iha 21 Maiu 2025, Tribunál Judisiál Primeira Instánsia Baukau, prezide leitura 
akordaun ba krime ofensa ba integridade fizika simples ho natureza VD no 
arma brankas ne’ebé envolve arguidu FFB hasoru nia feen no Estadu RDTL, 
iha Munisípiu Baukau. 
 
Akuzasaun Prokuradór 
Prokuradór akuza katak, iha 21 Maiu 2023, iha oras tuku 09:00 dadeer, 
ofendida liga hela bee, arguidu hodi fatuk tuda ba kalen no tarutu, halo ofendida 
hakfodak no ta’uk hodi halai ba viziñu nia uma hodi dehan ohin imi hemu tua 
kopu hira, bainhira ofendida fila ba uma arguidu la ko’alia buat ida direitamente 
basa dala ida iha ofendida nia kanuruk no arguidu foti tan katana iha dapur 
laran  atu taa ofendida  mak ofendida  halai ba viziñu nia uma atu kontaktu 
polísia maibé la konsege, nune’e ofendida rasik mak ba hato’o keixa iha 
Eskuadra Polísia Baukau Vila. 
 
Prokuradór akuza arguidu komete krime konkursu kontra artigu 145 KP kona-
ba ofensa ba integridade fízika simples ho nia moldura penál to’o tinan 3 ka 
multa no konjuga ho artigu 2, 3, 35(b) no 36 LKVD no artigu 2(nú.1(b), nú. 2(f)) 
no artigu 20(nú.1) Lei Nú. 5/2017 kona-ba Arte Marsiais, Rituais, Armas 
Brankas, rama ambon no Kinta alterasaun Kódigu Penál. 
  
Produsaun ba prova sira 
Iha prosesu julgamentu, arguidu deklara katak ho kondisaun lanu basa duni 
ofendida nia kanuruk, la uza katana atu taa ofendida, foin primeiravés mai 
hatan iha tribunál, di’ak malu ona, arrepende ninia hahalok, to’o agora la baku 
ona ofendida, aguidu nu’udar motorista ospitál nian ho vensimentu kada fulan 
US$160.00. 
 
Iha parte seluk, ofendida konfirma faktu hotu iha akuzasaun no deklara katak 
arguidu ho kondisaun lanu tuda kalen mak ofendida hakfodak no ta’uk ba fó 
hatene arguidu nia maluk sira ne’ebé antes ne’e hemu tua hamutuk ho arguidu. 
Ofendida mós deklara katak di’ak malu ona to’o agora arguidu la baku ona 
ofendida.  
  
Alegasaun finál 
Prokuradór konsidera arguidu provadu komete krime hasoru ofendida tuir 
akuzasaun prokuradór nian, mezmu arguidu koko atu nega faktu balun, maibé 
ofendida konfirma faktu hotu iha akuzasaun, nune’e husu ba tribunál atu 
kondena arguidu ho pena únika tinan tolu prizaun suspende ba tinan tolu.  
 
Entretantu, defeza haktuir katak iha produsaun ba prova arguidu deklara de’it 
konfesa faktu ne’ebé nia komete hasoru ofendida, arrepende ninia hahalok, 
di’ak malu ona, foin primeiravés mai hatan iha tribunál no depoisde 
akontesementu ne’e arguidu la baku ona ofendida, tanba ne’e husu ba tribunál 
fó pena ne’ebé justu ba arguidu.  
 
Desizaun 



 
 

Depoisde avalia faktu hotu, tribunál konsidera faktu ne’ebé provadu mak 
arguidu basa dala ida iha ofendida nia kanuruk no la provadu mak arguidu la 
uza katana iha momentu ne’eba atu taa ofendida. 
 
Bazeia ba faktu provadu sira ne’e no tetu mós ho sirkunstánsia ne’ebé 
hakmaan no hatodan arguidu, nune’e tribunál konklui prosesu ne’e no kondena 
arguidu ho pena multa US$40.00 ne’ebé arguidu sei selu 0,50 sentavus kada 
loron durante loron 80. Tribunál mós fiksa pena alternativa durante loron 53 
prizaun, bainhira arguidu la kumpri pena multa refere. Tribunál absolve arguidu 
ba krime arma brankas, tanba tribunál la prova katak iha akontesementu ne’e 
arguidu uza katana atu taa ofendida.  
 

6. Krime ofensa ba integridade fízika simples ho natureza VD no arma 
brankas   

 
Nú. Prosesu   : 0014/24. VQWTL 
Kompozisaun Tribunál : Koletivu 
Juisa     : Dra. Maria Solana da C. Fernandes, Dra. Sribuana 
                                             da Costa no Dra. Maria Modesta d. A. Viera     
Prokuradór   : Dr. Bartolomeu de Araújo 
Defeza   : Dr. António Fernandes 
Desizaun   : Pena prizaun tinan 3 suspende ba tinan 3   
 
Iha 22 Maiu 2025, Tribunál Judisiál Primeira Instánsia Baukau, prezide leitura 
akordaun ba krime ofensa ba integridade fízika simples ho natureza VD no 
arma brankas ne’ebé envolve arguidu JCA (la hatene ko’alia maibé uza lian 
jestual) hasoru nia feen, iha Munisípiu Vikeke. 
 
Akuzasaun Prokuradór 
Prokuradór akuza katak, iha 23 Janeiru 2020, iha oras tuku 09:00 dadeer, 
arguidu ho nia inan ba taka subriñu nia uma, ofendida  ho sira nia oan mesak 
hela iha uma, bainhira arguidu fila ba sira nia uma, arguidu haree katak uma 
laran ne’e mós no sasan sira haloot tuir nia fatin, nune’e arguidu deskonfia  
ofendida katak ofendida hela iha uma ne’e toba ho mane seluk, arguidu foti 
katana taa dala ida iha ofendida nia kotuk laran, tuku dala ida kotuk laran, tebe 
dala ida kotuk laran,  hafoin foti fatuk tuda dala ida iha ulun, foti besi kanu baku 
dala ida iha liman parte karuk, arguidu kontinua foti tudik modo nian atu sona 
ofendida mak sira nia vízinu hadau tiha tudik hosi arguidu.  
 
Prokuradór akuza arguidu komete krime iha konkursu kontra artigu 145 KP 
kona-ba ofensa ba integridade fízika simples ho nia moldura penál to’o tinan 3 
ka multa no konjuga ho artigu 2, 3, 35(b) no 36 LKVD no artigu 2(nú.1(b), nú. 
2(f)) no artigu 20(nú.1) ho moldura penál tinan 3 to’o tinan 6 hosi Lei Nú. 5/2017 
kona-ba Arte Marsiais, Rituais, Armas Brankas, rama ambon no Kinta 
alterasaun Kódigu Penál. 
  
Produsaun ba prova sira 
Iha prosesu julgamentu tribunál lee akuzasaun, hafoin tradutór hato’o liu hosi 
lian jestuál ba arguidu no arguidu hatan ho lian jestuál uza liman no hatudu 
ibun hakarak ko’alia no uza liman jempol ba tradutór no tribunál katak faktu sira 



 
 

ne’e loos hotu ho taka liman arrepende nia hahalok. Arguidu ho lian jestuál uza 
liman rua dehan sira fahe malu ona no ofendida hola fali ona mane seluk no 
sira iha oan na’in rua, oan feto hela ho arguidu no oan mane hela ho ofendida.  
 
Alende ne’e ofendida deklara katak faktu sira iha akuzasaun ne’e loos hotu, 
ofendida ba halo tratamentu iha Sentru Saúde Uatulari baixa durante loron tolu 
kuaze fulan rua mak rekopera fali moras ne’e, moris separa ona, sira iha oan 
na’in rua feto hela ho arguidu no mane hela ho ofendida no ofendida mós 
deklara katak agora nia hola fali ona mane seluk. 
 
Alegasaun finál 
Prokuradór haktuir katak haree ba produsaun prova arguidu la hatene ko’alia, 
liuhosi tradutór ho lian jestual katak arguidu konfesa faktu no ofendida mós 
konfirma totalmente ba faktu sira iha akuzasaun katak arguidu komete krime 
konkursu ne’ebé imputa ba arguidu. Tanba ne’e husu ba tribunál atu kondena 
arguidu ba krime ofensa ba integridade fízika simples ho natureza VD ho pena 
prizaun fulan rua no kondena arguidu ba krime arma brankas ho pena prizaun 
tinan tolu, nune’e husu ba tribunal atu aplika pena únika tinan tolu suspende 
ba tinan tolu.  
 
Alende ne’e, defeza alega katak liuhosi lian jestual liu hosi tradutor, arguidu 
konfirma katak nia halo agresaun no uza ho tudik tanba deskonfia ofendida 
amante ho mane seluk, haree ba arguidu nia kondisaun husu ba tribunál halo 
atenuasaun ektra-ordinariu hodi aplika pena pena prizaun ho suspensaun 
ne’ebé minimu ba arguidu.  
 
Desizaun 
Depoisde avalia faktu hotu, tribunál konsidera faktu hotu iha akuzasaun   
prokuradór nian provadu hotu bazeia ba konfisaun arguidu nian no konfirma 
mós hosi ofendida katak arguidu komete krime arma brankas no ofensa ba 
integridade fízika simples ho natureza VD, provadu mós katak ofendida ho 
arguidu moris separa ona.  
    
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ba krime arma baranks ho pena prizaun tinan tolu no kondena arguidu 
ba krime ofensa ba integridade fízika simples ho natureza VD ho pena prizaun 
fulan neen. Tribunál halo komulasaun jurídiku hodi kondena arguidu ho pena 
únika tinan tolu suspende ba tinan tolu.  
 
7. Krime ofensa ba integridade fízika simples ho natureza VD 
Nú. Prosesu   : 0104/24. BCBCV    
Kompozisaun Tribunál : Singulár 
Juisa    : Dra. Maria Solana da C. Fernandes 
Prokuradór   : Dr. Ambrósio Rangel Freitas 
Defeza   : Dr. António Fernandes 
Desizaun   : Pena prizaun fulan 3 suspende ba tinan 1  
 



 
 

Iha 22 Maiu 2025, Tribunál Judisiál Primeira Instánsia Baukau, prezide leitura 
sentensa ba krime ofensa ba integridade fízika simples ho natureza VD ne’ebé 
envolve arguidu JMS hasoru nia feen, iha Munisípiu Baukau.  
 
Akuzasaun Prokuradór                  
Prokuradór akuza katak iha 08 Jullu 2024, iha oras tuku 15:00 lokraik arguidu 
tuku dala ida iha ofendida nia kotuk laran, tuku dala rua iha kabaas parte karuk. 
Antes ne’e arguidu ho ofendida diskute malu kona-ba arguidu amante 
(selingkuh) ho feto seluk. 
  
Prokuradór akuza arguidu kontra artigu 145 KP kona-ba ofensa ba integridade 
fízika simples ho nia moldura penál to’o tinan 3 ka multa no konjuga ho artigu 
2, 3, 35(b) no 36 LKVD. 
 
Produsaun ba prova sira  
Iha prosesu julgamentu, arguidu deklara katak ofendida ho arguidu nia amante 
(selingkuh) rakut malu mak arguidu ho nervozu basa dala rua iha ofendida nia 
kabaas kotuk parte karuk no arguidu la’os tuku ofendida, depoisde 
akontesementu to’o agora seidauk di’ak malu tanba sira moris separa ona, 
arrepende ninia hahalok no foin primiravés mai hatan iha tribunál nu’udar 
agrikultór no laiha rendimentu fiksu.  
 
Alende ne’e, ofendida deklara katak hetan, arguidu iha nia amante (selingkuh) 
nia uma, nune’e sira diskute malu derepente arguidu tuku dala rua iha ofendida 
nia kabaas parte karuk. Ofendida rasik seidauk prontu atu di’ak malu ho arguidu 
no agora ofendida ho oan na’in tolu hela mesak iha uma.  
 
 
 
 
Alegasaun finál 
Prokuradór haktuir katak iha produsaun ba prova ofendida konfirma arguidu nia 
deklarasaun basa dala rua iha ofendida nia kabaas, arguidu nia aktu ne’e 
priense krime ofensa ba integridade fízika simples ho natureza VD, nune’e 
husu ba tribunál atu kondena arguidu ho pena prizaun fulan tolu suspende ba 
tinan ida.  
 
Entretantu, defeza haktuir katak iha produsaun ba prova arguidu deklara de’it 
faktu ne’ebé nia komete, arrepende nia hahakonfesa faktu ne’ebé konstitui ba 
krime katak arguidu basa dala rua, arrepende, foin primeiravés mai hatan iha 
tribunál, tanba ne’e husu ba tribunál atu fó pena justu ba arguidu. 
 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.  
    
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu konfesa, arrepende ninia hahalok no foin primeiravés mai 
hatan iha tribunál, nune’e tribunál konklui prosesu ne’e no kondena arguidu ho 
pena prizaun fulan tolu suspende ba tinan ida. 



 
 

  
8. Krime ofensa ba integridade fízika simples ho natureza VD  

Nú. Prosesu   : 0220/24. BCBCV 
Kompozisaun Tribunál : Singulár 
Juisa    : Dra. Sribuana da Costa   
Prokuradór   : Dr. Ambrósio Rangel Freitas 
Defeza   : Dra. Casilda Sebastiana Ximenes  
Desizaun   : Pena multa US$50.00  
 
Iha 22 Maiu 2025, Tribunál Judisiál Primeira Instánsia Baukau, prezide leitura 
sentensa  ba krime ofensa ba integridade fízika simples ho natureza VD ne’ebé 
envolve arguidu VdC hasoru nia feen, iha  Munisípiu Baukau.  
 
Akuzasaun Prokuradór                  
Prokuradór akuza katak iha 19 Dezembru 2024, iha ora stuku 08:00 dadeer 
arguidu tuku dala ida iha ofendida nia kanuruk, tuku dala ida iha tilun hun, tuku 
dala ida iha inus. Antes ne’e, arguidu ho ofendida diskute malu kona-ba atu 
kura sira nia kuda ne’ebé kanek.   
 
Prokuradór akuza arguidu kontra artigu 145 KP kona-ba ofensa ba integridade 
fízika simples ho nia moldura penál to’o tinan 3 ka multa no konjuga ho artigu 
2, 3, 35(b) no 36 LKVD. 
 
Produsaun ba prova sira  
Iha prosesu julgamentu, arguidu konfesa faktu hotu iha akuzasaun, arguidu 
mós deklara katak arguidu haruka ofendida atu lori tuir tabaku timor ba arguidu 
hodi  sira kura kuda nia kanek, maibé ofendida lakohi. Depoisde akontesimentu 
ofendida ba  hela ho inan aman to’o agora la fila, arrepende ninia hahalok, foin 
primeiravés mai hatan iha tribunál no arguidu nu’udar agrikultór ho rendimentu 
ne’ebé la fixu.  
 
Alende ne’e, ofendida konfirma faktu hotu iha akuzasaun no deklara katak 
deposide akontesementu ne’e ofendida diside hakarak moris separa ho 
arguidu to’o agora.  
 
Alegasaun finál 
Prokuradór haktuir katak haree ba arguidu nia konfisaun no ofendida nia 
konfirmasaun ba akuzasaun, prokuradór intende katak arguidu nia aktu ne’e 
priense krime ofensa ba integridade fízika simples ho natureza VD tanba 
ofendida nu’udar arguidu nia feen, nune’e husu ba tribunál atu kondena arguidu 
ho pena prizaun tinan ida suspende ba tinan ida. 
 
Entretantu, defeza haktuir katak iha produsaun ba prova arguidu konfesa faktu, 
arrepende ninia hahalok foin primeiravés mai hatan iha tribunál. Tanba ne’e 
husu ba tribunál fó pena admoestasaun ba arguidu.  
 
Desizaun 
Depoisde avalia faktu hotu, tribunál prova katak faktu iha akuzasaun 
prokuradór nian provadu hotu.   
    



 
 

Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu konfesa, arrepende ninia hahalok no foin primeiravés mai 
hatan iha tribunál, nune’e tribunál konklui prosesu ne’e no kondena arguidu ho 
pena multa US$50.00 ne’ebé arguidu sei selu US$1.00 kada loron durante 
loron 50. Tribunál mós fiksa pena alternativa durante loron 30 prizaun, bainhira 
arguidu la kumpri pena multa refere.  
 
9. Krime ofensa ba integridade fízika simples ho natureza VD  
Nú. Prosesu   : 0136/24. BCBCV 
Kompozisaun Tribunál : Singulár 
Juisa    : Dra. Sribuana da Costa   
Prokuradór   : Dr. Ambrósio Rangel Freitas 
Defeza   : Dr. António Fernandes   
Desizaun   : Pena multa US$50.00  
 
Iha 22 Maiu 2025, Tribunál Judisiál Primeira Instánsia Baukau, prezide leitura 
sentensa ba krime ofensa ba integridade fízika simples ho natureza VD ne’ebé 
envolve arguidu MUAdC hasoru nia feen, iha Munisípiu Baukau.  
 
Akuzasaun Prokurador                  
Prokuradór akuza katak iha 24 Agostu 2024, iha oras tuku 13:50 meiudia, 
arguidu tuku dala ida iha ofendida nia ulun parte loos no tebe ofendida maibé 
la konsege tanba ofendida hakilar. Antes ne’e, arguidu ho ofendida diskute 
malu kona-ba bilite ida ne’ebé ofendida simu hosi sentru saúde no arguidu 
deskonfia ofendida ba trata arguidu nia dokumentu kona-ba arguidu nia osan 
veteranu nian.  
 
Prokuradór akuza arguidu kontra artigu 145 KP kona-ba ofensa ba integridade 
fízika simples ho moldura penál to’o tinan 3 ka multa no konjuga ho artigu 2, 3, 
35(b) no 36 LKVD. 
 
Produsaun ba prova sira  
Prosesu julgamentu, arguidu deklara katak faktu iha akuzasaun ne’e loos hotu 
no depoisde akontesementu sira moris separa to’o agora no deklara tan katak 
arguidu iha feen primeiru no ofendida nu’udar feen sigundu, oan hamutuk na’in 
sia, arrepende ninia hahalok, foin primeiravés mai hatan iha tribunál no arguidu 
nu’udar agrikultór rezultadu hosi sutenta de’it ba família. 
 
Alende ne’e, ofendida kontinua konfirma faktu hotu iha akuzasaun no deklara 
katak depoisde akontesementu ne’e, arguidu ho ofendida moris separa ona.  
 
Alegasaun finál 
Prokuradór konsidera arguidu provadu komete krime hasoru ofendida, tuir 
loloos arguidu mak proteze ofendida nu’udar nia feen, maibé pela kontrariu 
arguidu mak halo fali agresaun hasoru ofendida, nune’e husu ba tribunál atu 
kondena arguidu ho pena prizaun fulan neen suspende ba tinan ida.  
 
Entretantu, defeza husu ba tribunál atu kondena arguidu ho pena ne’ebé justu 
ho konsiderasaun katak arguidu konfesa, arrepende nia hahalok, foin 



 
 

primeiravés mai hatan iha tribunál, nune’e husu ba tribunál atu fó pena ne’ebé 
justu ba arguidu.  
 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.   
    
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena multa US$50.00 ne’ebé arguidu sei selu US$1.00 kada loron 
durante loron 50. Tribunál mós fiksa pena alternativa durante loron 30 prizaun, 
bainhira arguidu la kumpri pena multa refere.  
 
10. Krime ofensa ba integridade fízika simples ho natureza VD no ameasa 

Nú. Prosesu   : 0046/24. LALAT 
Kompozisaun Tribunál : Singulár 
Juisa    : Dra. Maria Solana da C. Fernandes  
Prokuradór   : Dr. Ambrosio Rangel Freitas 
Defeza   : Dr. Albino de Jesus Perreira  
Desizaun   : Pena multa US$60.00 no omologa dezisténsia 
                                             keixa 
 
Iha 27 Maiu 2025, Tribunál Judisiál Primeira Instánsia Baukau liuhosi tribunál 
movel iha Munisipiu Lautein, prezide leitura sentensa ba krime ofensa ba 
integridade fízika simples ho natureza VD no ameasa ne’ebé envolve arguidu 
AA hasoru nia feen, iha Munisípiu Lautein.   
 
Akuzasaun Prokuradór                  
Prokuradór akuza katak iha 23 Novembru 2024, iha oras tuku 22:00 kalan, 
ofendida dehan ba arguidu katak “ita moris fahe malu de’it ona,” arguidu mós 
ameasa ofendida katak “hakarak sai hosi uma sai de’it labele lori labarik se la’e 
hau oho tiha ó”, arguidu kontinua uza kapasete tuda dala ida iha ofendida nia 
ulun no tuku dala haat iha ofendida nia kanuruk. Iha kazu ne’e ofendida 
konsege ba halo tratamentu iha Sentru Saúde iha Maina 1.  
 
Prokuradór akuza arguidu kontra artigu 145 KP kona-ba ofensa ba integridade 
fízika simples ho nia moldura penál to’o tinan 3 ka multa no konjuga ho artigu 
2, 3, 35(b) no 36 LKVD no artigu 157 KP kona-ba krime ameasa ho nia moldura 
penál to’o tinan 1 ka multa. 
 
Produsaun ba prova sira 
Bazeia ba artigu 262 (1) KPP kona-ba tentativa ba konsiliasaun, nune’e antes 
tama ba julgamentu, juis halo tentativa konsiliasaun ba aguidu no ofendida sira 
relasiona ho krime ameasa tanba kazu ne’e klasifika nu’udar krime semi 
públiku no nia prosedimentu depende ba keixa. ofendida no arguidu   konkorda 
atu konsilia, nune’e tribunál halo prosesu konsiliasaun. 
 
Iha prosesu konsiliasaun ne’e, ofendida hakarak deziste tiha nia keixa hasoru 
arguidu no arguidu   mós konkorda. Bazeia ba konkordánsia hosi parte rua, 



 
 

tribunál omologa tiha pedidu dezisténsia keixa ne’e. Entretantu ba krime 
ofensa ba integridade fízika simples ho natureza VD tribunál kontinua ba 
prosesu julgamentu. 
 
Produsaun ba prova sira  
Iha prosesu julgamentu, arguidu deklara katak arguidu ho ofendida diskute 
malu kona-ba ofendida deskonfia arguidu, nune’e arguidu uza kapesete tuda 
ba parede mak monu kona ofendida nia ulun, arguidu la tuku ofendida nia 
kanuruk. Depeoisde akonetsementu di’ak malu ona, arrepende ninia hahalok 
serbisu nu’udar agrikultór laiha rendimentu ne’ebé fiksu.    
 
Alende ne’e, ofendida deklara katak diskute malu kona-ba arguidu nia amante 
mak arguidu foti kapasete tuda ba ofendida maibé la kona, nune’e mak arguidu 
tuku fali iha ofendida nia kanuruk, di’ak malu ona no to’o agora arguidu la baku 
ona ofendida.  
 
Alegasaun finál 
Prokuradór haktuir katak arguidu konfesa parsial maibé relatóriu médiku iha 
autus hatudu akuzasaun prokuradór nian provadu. Tanba ne’e husu ba tribunál   
atu kondena arguidu ho pena multa US$60.00. 
 
Entretantu, defeza haktuir katak arguidu deklara de’it faktu ne’ebé nia komete, 
di’ak malu ona, arrepende ninia hahalok no foin primeiravés mai hatan iha 
tribunál, nune’e husu ba tribunál atu kondena arguidu tuir konviksaun tribunál 
nian.  
 
Desizaun  
Depoisde avalia faktu sira hotu, ne’ebé produs durante julgamentu mezmu 
arguidu konfesa parsial maibé relatóriu médiku no fotografia hatudu katak 
krime ne’e akontese duni.    
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena multa US$60.00 ne’ebé arguidu sei selu US$1.00 kada loron, 
durante loron 60. Tribunál mós fiksa pena alternativa durante loron 40 prizaun, 
bainhira arguidu la kumpri pena multa refere. 
 

11. Krime ofensa ba integridade fízika simples ho natureza VD  

Nú. Prosesu   : 0080/24. LASIC 
Kompozisaun Tribunál : Singulár 
Juisa    : Dra. Maria Solana da C. Fernandes 
Prokuradór   : Dr. Ambrosio Rangel Freitas 
Defeza   : Dr. Albino de Jesus Perreira  
Desizaun   : Pena multa US$45.00 
 
Iha 27 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisipiu Lautein, prezide leitura sentensa ba krime ofensa ba 
integridade fízika simples ho natureza VD ne’ebé envolve arguida MA hasoru 
nia la’en, iha Munisípiu Lautein.   



 
 

 
Akuzasaun Prokuradór                  
Prokuradór akuza katak iha 20 Agostu 2024, iha oras tuku 09:00 dadeer, 
arguida lori fatuk tuda dala ida iha ofendidu nia hirus matan rezulta moras no 
bubu. Antes ne’e, arguida no ofendidu diskute malu kona-ba ofendidu nia 
amante (selingkuh). 
 
Prokuradór akuza arguidu kontra artigu 145 KP kona-ba ofensa ba integridade 
fízika simples ho nia moldura penál to’o tinan 3 ka multa no konjuga ho artigu 
2, 3, 35(b) no 36 LKVD. 
 
Produsaun ba prova sira  
Iha prosesu julgamentu, arguida deklara katak faktu iha akuzasaun ne’e loos 
hotu, depoisde akontesementu ne’e sira di’ak malu ona, arrepende ninia 
hahalok, foin primeiravés mai hatan iha tribunál nu’udar agrikultór no laiha 
rendimentu fiksu.  
 
Alende ne’e, ofendidu konfirma faktu sira hotu iha akuzasaun no deklara katak 
depoisde akontesementu ne’e sira di’ak malu ona.  
 
 
Alegasaun finál 
Prokuradór haktuir katak arguida konfesa faktu hotu iha akuzasaun no konfirma 
mós hosi ofendidu. Prokuradór konsidera katak arguidu nia aktu ne’e priense 
duni krime ne’ebé akuza ba arguida. Tanba ne’e husu ba tribunál atu kondena 
arguidu ho pena multa US$30.00. 
 
Entretantu, defeza haktuir katak iha produsaun ba prova arguida konfesa 
integralmente ba faktu sira iha akuzasaun sein rezerva, arrepende ninia 
hahalok no fo’in primeiravés mai hatan iha tribunál. Tanba ne’e husu ba tribunál  
atu kondena arguidu ho pena multa. 
  
Desizaun  
Depoisde avalia faktu sira hotu, ne’ebé produs durante julgamentu tribunál 
konsidera faktu hotu iha akuzasaun prokuradór nian provadu hotu.   
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena multa US$45.00 ne’ebé arguidu sei selu US$1.00 kada loron 
durante loron 45. Tribunál mós fiksa pena alternativa durante loron 53 prizaun, 
bainhira arguidu la kumpri pena multa refere. 
 

12. Krime hasoru flora fauna no kondusaun sein karta  

Nú. Prosesu   : 0023/24. LASIC 
Kompozisaun Tribunál : Singulár 
Juisa    : Dra.  Maria Solana da C. Fernandes  
Prokuradór   : Dr. Ambrósio Rangel Freitas 
Defeza   : Dr. Albino de Jesus Perreira  
Desizaun   : Pena prizaun fulan 6 suspende ba tinan 1 



 
 

  
Iha 28 Maiu 2025, Tribunál Judisiál Primeira Instánsia Baukau liuhosi tribunál 
movel iha Munisipiu Lautein, prezide leitura sentensa ba krime flora fauna no   
kondusaun sein karta ne’ebé envolve arguidu Anacleto Siquera hasoru Estadu 
RDTL, iha Suku Fuiloru, Postu Administrativu Lospalos, Munisípiu Lautein.  
  
Akuzasaun Prokuradór                  
Prokuradór akuza katak iha 08 Marsu 2024 iha oras tuku 09:00 dadeer, iha 
áreia ró-tunda polísia halo pasa revista hetan arguidu lori ai-kameli tula ho 
motor no balu rai iha bagazen laran no arguidu mós kondus motor la iha karta 
kondusaun.  
 
Prokuradór akuza arguidu komete krime iha konkursu kontra artigu 217 KP 
kona-ba hasoru flora fauna ho nia moldura penál to’o tinan 3 ka multa no artigu 
207 KP kona-ba kondusaun sein karta ho nia moldura penál to’o tinan 2 ka 
multa.  
 
 
 
Produsaun ba prova sira  
Iha prosesu julgamentu, arguidu deklara katak, ba hili ai-maran fila mak to’o iha 
ró-tunda polísia halo aprensaun mak arguidu foin hatane katak ne’e ai-kameli, 
dadauk ne’e ai-kameli iha hela polísia no arguidu mós seidauk iha karta 
kondusaun, arrepende ninia hahalok nofoin primeiravés mai hatan iha tribunál. 
 
Prokuradór husu ba tribunál atu presinde testemuña ninia depoimentu, tanba 
arguidu konfesa faktu hotu iha akuzasaun, nune’e faktu sufisiente ona, bazeia 
ba pedidu tribunál nian tribunál presinde testemuña nia depoimentu.  
 
Alegasaun finál 
Prokuradór konsidera arguidu provadu komete krime ne’ebé akuza ba arguidu, 
arguidu taa ai-kameli/ai protezidu hosi estadu no kondus motor la iha karta 
kondusaun, tanba ne’e husu ba tribunál atu kondena arguidu ho pena multa 
US$70.00. 
 
Entretantu, defeza haktuir katak arguidu la iha kuñesimentu kona-ba ai -ne’ebé 
arguidu taa ne’e, ai-kameli, bainhira Polísia halo aprensaun mak arguidu foin 
hatene katak ne’e ai-kameli. Tanba ne’e husu ba tribunál fó pena multa kiik ba 
arguidu.  
 
Desizaun 
Depoisde avalia faktu hotu, tribunál prova katak faktu iha akuzasaun 
prokuradór nian provadu hotu, bazeia ba konfisaun arguidu nia iha audénsia 
julgamentu.  
 
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu   konfesa, arrepende  ninia hahalok  no foin primeiravés mai 
hatan iha tribunál, nune’e tribunál konklui prosesu ne’e no kondena  arguidu ho 
pena prizaun fulan neen ba krime hasoru flora no fauna no kondena arguidu 
ho pena prizaun fulan tolu ba krime kondusaun sein karta, tribunál halo 



 
 

komulasaun hodi kondena arguidu ho pena prizaun fulan neen suspende ba 
tinan ida.  
  
13. Krime omisídiu neglijente no kondusaun sein karta  

Nú. Prosesu   : 0021/23. LASTR 
Kompozisaun Tribunál : Singulár 
Juisa    : Dra. Maria Modesta d. A. Viera 
Prokuradór    : Dr.  Bartolomeu de Araújo  
Defeza   : Dr. Grigorio M. L. de Lima 
Desizaun   : Pena prizaun tinan 2 suspende ba tinan 2    
  
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisípiu Lautein, prezide leitura sentensa ba krime omisídiu 
neglijente no kondusaun sein karta ne’ebé envolve arguidu Marfino Fernandes 
hasoru Thomas de Jesus no Estadu RDTL, iha áreia Nautetu, Suku Tirilolo, 
Postu Administrativu Iliomar, Munisípiu Lautein.  
 
Akuzasaun Prokuradór                  
Prokuradór akuza katak iha 18 Novembru 2023, iha oras tuku 15:00 lokraik, 
arguidu kondus kareta Baskolante ho Nú. Matrikula 58698 Tls, tula ho pasajeiru 
hamutuk na’in hitu atu ba tula karau, hosi dirasaun Kainleu bainhira  to’o iha 
áreia Nautetu kareta sae subida derepente kareta nia esu tohar, hakiduk ba  
kotuk baku fila rezulta vitima mate iha fatin akontesementu, kareta nain/patraun 
mós ajuda ona vitima nia serimonia funebre.     
 
Prokuradór akuza arguidu komete krime iha konkursu kontra artigu 140 KP 
kona-ba omisídiu neglijente ho nia moldura penál to’o tinan 4 ka multa no artigu 
207 KP kona-ba kondusaun sein karta ho nia moldura penál to’o tinan 2 ka 
multa.  
 
Produsaun ba prova sira  
Iha prosesu julgamentu, arguidu deklara katak faktu iha akuzasaun ne’e loos 
hotu, arguidu mós deklara katak kareta nain ajuda ona vitima nia serimonia 
funebre. Arguidu kondus kareta tinan tolu ona mak foin hetan dezastre refere. 
arrepende ninia hahalok no foin primeiravés mai hatan iha tribunál.  
 
Prokuradór husu ba tribunál atu presinde testemuña ninia depoimentu tanba 
arguidu konfesa faktu hotu iha akuzasaun, nune’e faktu sufisiente ona. Tribunál 
konkorda ho prokuradór ninia pedidu ne’e no presinde testemuña ninia 
depoimentu 
 
Alegasaun finál 
Prokuradór haktuir katak arguidu provadu komete krime iha konkursu tanba  
falta kuidadu/antes la kontrola kareta, hanesan esu kotu kareta  baku fila rezulta 
vitima mate fatin no arguidu mós kondus kareta la iha karta kondusaun, arguidu 
nia aktu ne’e priense krime konkursu ne’ebé akuza ba arguidu. Tanba  ne’e 
husu ba tribunál atu kondena arguidu ho pena prizaun tinan rua fulan neen 
suspnede ba tinan rua fulan neen.  



 
 

 
Entretantu, defeza haktuir katak haree ba produsaun prova, husu ba tribunál 
atu fó pena ne’ebé adekuadu ba arguidu.  
 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu, bazeia ba konfisaun iha audénsia julgamentu 
hanesan arguidu falta kuidadu no kondus kareta la iha karta kondusaun.  
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena  
arguidu pena prizaun tinan ida fulan neen ba krime omisídiu neglijente no 
kondena arguidu ho pena prizaun tinan ida ba krime kondusaun sein karta, 
tribunál halo komulasaun jurídiku hodi kondena arguidu ho pena úniku tinan 
rua suspende ba tinan rua.  

 
14. Krime aktu seksuál ho adolexente 

Nú. Prosesu   : 0057/23. LASIC 
Kompozisaun Tribunál : Singulár 
Juisa    : Dra. Sribuana da Costa 
Prokuradór   : Dr. Bartolomeu de Araújo 
Defeza   : Dr. Albino de Jesus Perreira 
Desizaun   : Pena prizaun tinan 1 suspende ba tinan 1    
  
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisípiu Lautein, prezide leitura sentensa ba krime aktu seksuál ho 
adolexente ne’ebé envolve arguidu ZR hasoru ofendida ho idade tinan 14, iha 
Munisípiu Lautein. 
 
Akuzasaun Prokuradór                   
Prokuradór akuza katak iha 06 Abril 2022, arguidu ho ofendida hahú relasaun 
namoradu bainhira ofendida sei eskola iha ensinu baziku terseiru siklu klase 3 
arguidu konvense ofendida hodi tuir arguidu, iha 10 Setembru 2023, arguidu 
ho ofendida halo relasaun seksuál iha arguidu nia uma. Nafatin iha fulan 
Setembru 2023, arguidu ho ofendida halo tan relasaun seksuál no ikus 
ofendida para tiha ninia eskola. 
  
Prokuradór akuza arguidu kontra artigu 178 KP kona-ba aktu seksuál ho 
adolexente ho nia moldura penál to’o tinan 5. 
 
Produsaun ba prova sira  
Prosesu julgamentu, arguidu deklara katak faktu iha akuzasaun ne’e loos hotu, 
katak sira iha relasaun namoradu hafoin halo relasaun seksuál, sira na’in rua 
agora moris hamutuk nu’udar feen ho la’en.   
 
Iha parte seluk, ofendida konfirma faktu sira iha akuzasaun no deklara katak 
agora sira moris hamutuk nu’udar feen ho la’en.  
 
Alegasaun finál 



 
 

Prokuradór haktuir katak mezmu relasaun seksuál ne’e ho konsientementu 
maibé lei mak dehan ofendida nia idade seidauk to’o. Tanba ne’e husu ba 
tribunál, kondena arguidu ho pena prizaun tinan ida suspdende ba tinan ida.  
 
Entretantu, defeza haktuir katak haree ba produsaun ba prova arguidu ho 
ofendida halo relasaun seksuál ne’e ho konsientementu, nune’e husu ba 
tribunál fó pena admoestasaun ba arguidu. 
 
Desizaun 
Depoisde avalia faktu hotu, tribunál prova katak faktu iha akuzasaun 
prokuradór nian provadu hotu bazeia konfirmisaun ba akuzasaun.  
 
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu   konfesa faktu, arrepende ninia hahalok no foin primeiravés 
mai hatan iha tribunál, arguidu no ofendida nu’udar feen la’en ona, nune’e 
tribunál konklui prosesu ne’e no kondena arguidu ho pena prizaun tinan ida 
suspende ba tinan ida.  
 

15. Krime obstrusaun ba autoridade públiku, dezobidiénsia no kondusaun 
sein karta   

Nú. Prosesu   : 0075/24. LASIC 
Kompozisaun Tribunál : Koletivu 
Juis    : Dra. Maria Modesta d. A. Viera no Dra.  
                                             Maria Solana da C. Fernandes, Dra. Sribuana da  
                                             Costa     
Prokuradór   : Dr. Bartolomeu de Araújo  
Defeza   : Dr. Grigorio M. L. de Lima 
Desizaun   : Pena prizaun tinan 3 suspende ba tinan 3   
  
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisipiu Lautein, prezide leitura akordaun ba krime obstrusaun ba 
autoridade públiku, dezobidiensia no kondusaun sein karta ne’ebé envolve 
arguidu Octaviano Mario Fernandes hasoru Estadu RDTL, iha Suku Fuiloru, 
Posto Administrativu Lospalos, Munisípiu Lautein. 
 
Akuzasaun Prokuradór 
Prokuradór akuza katak, iha 10 Outubru 2024, iha oras tuku 08:15, testemuña 
Jenista Marçal nu’udar membru polísia oreinta hela viatura kareta no motor iha 
áreia sentral, bainhira arguidu kondus motor halai kontra sinais tranzitu, nune’e 
testemuña hapara arguidu hodi ameasa testemuña dehan “hau kuñese ó no 
hau sei hein ó,” arguidu kondus motor mós la iha karta kondusaun.        
 
Prokuradór akuza arguidu komete krime konkursu tolu kontra artigu 243 KP 
kona-ba obstrusaun ba autoridade públiku ho nia moldura penál tinan 2 to’o 
tinan 5, artigu 244 KP kona-ba dezobediénsia ho nia moldura penál to’o tinan 
3 ka multa no artigu 207 KP kona-ba kondusaun sein karta ho nia moldura 
penál to’o tinan 2 ka multa.  
 
Produsaun ba prova sira 



 
 

Iha prosesu julgamentu, arguidu deklara katak faktu iha kuzasaun ne’e loos 
hotu, momentu ne’e arguidu hanoin nia halai dalan loos ne’e mak arguidu hirus 
ko’alia hanesan ne’e no arguidu mós seidauk iha karta kondusaun, arrrepende 
no foin primeiravés mai hatan iha tribunál.   
 
Prokuradór husu ba tribunál atu presinde testemuña ninia depoimentu, tanba 
arguidu konfesa faktu hotu iha akuzasaun, nune’e prokuradór konsidera faktu 
sufisiente ona, bazeia ba prokuradór ninia pedidu ne’e, tribunál presinde 
testemuña nia deklarasaun.  
 
Alegasaun finál 
Prokuradór haktuir katak akuzasaun prokuradór nian provadu hotu bazeia ba 
konfisaun arguidu nian, arguidu nia aktu ne’e priense krime iha konkursu 
hamutuk tolu. Tanba ne’e husu ba tribunál atu kondena arguidu ho pena únika 
tinan tolu suspende ba tinan tolu.  
 
Entretantu, defeza husu ba tribunál atu kondena arguidu ho pena ne’ebé justu 
ho konsiderasaun katak arguidu konfesa no arrepende ninia hahalok, tanba 
ne’e husu ba tribunál fó pena ne’ebé adekuadu ba arguidu.  
 
Desizaun 
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.  
 
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu konfesa, arrepende ninia hahalok no foin primeiravés mai 
hatan iha tribunál, nune’e tribunál konklui prosesu ne’e no kondena arguidu ho 
pena unika tinan tolu suspende ba tinan tolu.  
 

16. Krime arma brankas no krime danu simples  
Nú. Prosesu   : 0131/24. LALPL 
Kompozisaun Tribunál : Koletivu 
Juis    : Dra. Maria Modesta d. A. Viera, Dra. Maria Solana  
                                             da C. Fernandes no Dra. Sribuana da Costa     
Prokuradór   : Dr. Bartolomeu de Araújo  
Defeza   : Dr. Grigorio de Lima 
Desizaun   : Pena prizaun tinan 3 suspende ba tinan 3    
 
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisipiu Lautein, prezide leitura akordaun ba krime danu simples 
no arma brankas ne’ebé envolve arguidu Agostinho Aniceto hasoru ofendidu   
Agapito da Costa no Estadu RDTL, iha Suku Fuiloro, Posto Administrativu 
Lospalos, Munisípiu Lautein. 
 
Akuzasaun Prokuradór 
Prokuradór akuza katak, iha 01 Dezembru 2024, iha oras tuku 17:00 lokraik, 
ofendidu halo hela ninia baraka ho objetivu hodi para ojek, derepente arguidu 
mai ho katana taa kotu baraka nia ai-rin. 
 



 
 

Iha 11 Dezembru 2024, iha oras tuku 15:00 arguidu estraga tan ofendidu nia 
baraka ne’ebé antes ofendidu hadia fali ona. Arguidu nia aktu ne’e hamosu 
prejuizu ho montante osan US$5.00. 
 
Prokuradór akuza arguidu komete krime iha konkursu tolu (danu simples rua 
no arma brankas ida) kontra artigu 258 KP kona-ba danu simples ho nia 
moldura penál to’o tinan 3 ka multa no artigu 2(nú.1(b), nú. 2(f)) no artigu 
20(nú.1) ho moldura penál tinan 3 to’o tinan 6 hosi Lei Nú. 5/2017 kona-ba Arte 
Marsiais, Rituais, Armas Brankas, rama ambon no Kinta alterasaun Kódigu 
Penál. 
 
  
Produsaun ba prova sira 
Iha prosesu julgamentu, arguidu deklara katak faktu iha akuzasaun ne’e loos 
hotu, arrepende ninia hahalok no foin primeiravés mai hatan iha tribunál.   
 
Prokuradór husu ba tribunál atu presinde ofendidu ninia deklarasaun, tanba 
arguidu konfesa faktu hotu iha akuzasaun, nune’e prokuradór konsidera faktu 
sufisiente ona, bazeia ba prokuradór ninia pedidu ne’e, tribunál presinde 
ofendidu nia deklarasaun.  
 
Alegasaun finál 
Prokuradór konsidera arguidu nia aktu ne’e priense krime iha konkursu 
hamutuk tolu ne’ebé akuza ba arguidu. Tanba ne’e husu ba tribunál atu 
kondena arguidu ho pena prizaun tinan tolu suspende ba tinan tolu.  
 
Alende ne’e, defeza alega katak iha produsaun ba prova arguidu konfesa faktu 
sira iha akuzasaun, arrepende ninia hahalok, tanba ne’e husu ba tribunál fó 
pena ne’ebé adekuadu ba arguidu.  
 
Desizaun 
Depoisde avalia faktu hotu, tribunál prova katak faktu iha akuzasaun 
prokuradór nian provadu hotu.  
 
Bazeia ba faktu provadu sira ne’e no tetu mós ho sirkunstánsia atenuante sira 
hanesan arguidu   konfesa, arrepende ninia hahalok no foin primeiravés mai 
hatan iha tribunál, nune’e tribunál konklui prosesu ne’e no kondena arguidu ho 
pena prizaun tinan tolu suspende ba tinan tolu.  

 
17. Krime arma brankas  

Nú. Prosesu   : 0003/23. LALRO 
Kompozisaun Tribunál : Koletivu 
Juis    : Dra. Maria Modesta d. A. Viera, Dra. Maria  
                                             Solana da C. Fernandes no Dra. Sribuana da 
                                             Costa     
Prokuradór   : Dr. Ambrósio Rangel Freitas  
Defeza   : Dr. Albino de Jesus Perreira 
Desizaun   : Pena prizaun tinan 3 suspende ba tinan 3   
   



 
 

Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisípiu Lautein, prezide leitura akordaun ba krime arma brankas 
ne’ebé envolve arguidu Arcanjo Miguel da Costa hasoru Estadu RDTL, iha 
Suku Fuiloru, Posto Administrativu Lospalos, Munisípiu Lautein. 
 
Akuzasaun Prokuradór 
Prokuradór akuza katak, iha 29 Janeiru 2021, iha oras tuku 10:00 dadeer, 
arguidu ho katana ba ameasa testemuña Lucas Marques da Silva hodi dehan 
“mangame hau sei oho tiha ó.” Antes ne’e iha ona, problema entre arguidu ho 
testemuña.         
 
Prokuradór akuza arguidu kontra artigu 2(nú.1(b), nú. 2(f)) no artigu 20(nú.1) 
ho moldura penál tinan 3 to’o tinan 6 hosi Lei Nú. 5/2017 kona-ba Arte Marsiais, 
Rituais, Armas Brankas, rama ambon no Kinta Alterasaun Kódigu Penál. 
 
Produsaun ba prova sira 
Iha prosesu julgamentu, arguidu deklara katak faktu iha kuzasaun ne’e loos 
hotu, arrepende ninia hahalok, foin primeiravés mai hatan iha tribunál.  
 
Alegasaun finál 
Prokuradór konsidera arguidu provadu komete krime arma brankas, bazeia ba 
konfisaun arguidu nian, tanba ne’e husu ba tribunál atu kondena arguidu ho 
pena prizaun tinan tolu suspende ba tinan tolu.  
 
Alende ne’e, defeza husu ba tribunál atu kondena arguidu ho pena prizaun 
suspende ninia ezekusaun ne’ebé minumu ba arguidu ho konsiderasaun katak 
arguidu konfesa, arrepende nia hahalok no foin primeiravés mai hatan iha 
tribunál. 
 
Desizaun   
Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.  
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena prizaun tinan tolu suspende ba tinan tolu. 
  
18. Krime arma brankas no ameasa 
Nú. Prosesu   : 0005/23. LALTL 
Kompozisaun Tribunál : Koletivu 
Juis    : Dra. Sribuana da Costa no Dra. Maria   Solana da 
                                             C. Fernandes, Dra. Maria Modesta d. A. Viera      
Prokuradór   : Dr. Bartolomeu de Araújo  
Defeza   : Dr. Grigorio M. L. de Lima 
Desizaun   : Pena prizaun tinan 3 suspende ba tinan 3 no 
                                             omologa pedidu dezisténsia keixa   
 
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisípiu Lautein, prezide   leitura akordaun ba krime arma brankas 
no ameasa ne’ebé envolve arguidu Fernando Pinto hasoru ofendidu Amelio do 



 
 

Santos no Estadu RDTL, iha Suku Tutuala, Posto Administrativu Tutuala, 
Munisípiu Lautein. 
 
Akuzasaun Prokuradór 
Prokuradór akuza katak, iha 20 Abril 2023, iha oras tuku 08:30 dadeer, 
ofendidu dada nia karau ba kesi besik iha arguidu nia toos, ofendidu haree 
arguidu duni hela karau ne’ebé tama iha arguidu nia to’os no arguidu mós tolok, 
nune’e ofendidu hatan katak halo to’os tenke halo lutu ho nune’e arguidu 
hatudu diman ba ofendidu katak “orsida hau sei oho ó,”.  Tanba ta’uk ofendida 
ba hato’o keixa iha polísia. 
 
Prokuradór akuza arguidu kona-ba krime iha konkursu rua kontra artigu 157 
KP kona-ba ameasa ho nia moldura penál to’o tinan 1 no artigu 2(nú.1(b), nú. 
2(f)) no artigu 20(nú.1) ho moldura penál tinan 3 to’o tinan 6 hosi Lei Nú. 5/2017 
kona-ba Arte Marsiais, Rituais, Armas Brankas, rama ambon no Kinta 
alterasaun Kódigu Penál. 
 
Produsaun ba prova sira 
Bazeia ba artigu 262 (1) KPP kona-ba tentativa ba konsiliasaun, nune’e antes 
tama ba julgamentu podusaun ba prova, juis halo tentativa konsiliasaun ba 
aguidu no ofendidu relasiona ho krime ameasa tanba kazu ne’e klasifika 
nu’udar krime semi públiku no nia prosedimentu depende ba keixa, ofendidu 
no arguidu konkorda atu konsilia, nune’e tribunál halo konsiliasaun. 
 
Iha prosesu konsiliasaun ne’e, ofendidu hakarak deziste tiha nia keixa hasoru 

arguidu no arguidu mós konkorda ho pedidu ofendidu nian. Bazeia ba 

konkordánsia hosi parte rua, tribunál omologa tiha pedidu dezisténsia keixa 

ba kazu ameasa. Entretantu ba krime arma brankas, tribunál kontinua ba 

prosesu julgamentu.          

 
Iha prosesu julgamentu, arguidu deklara katak faktu iha kuzasaun ne’e loos 
hotu, arrepende ninia hahalok no foin primeiravés mai hatan iha tribunál.   
 
Prokuradór husu ba tribunál atu presindi tiha testemuña ninia depoimentu, 
tanba arguidu konfesa integralmente ba faktu hotu, nune’e faktu sufisiénte ona, 
bazeia ba pedidu prokuradór nian tribunál presinde tiha testemuña nia 
depoimentu. 
 
Alegasaun finál 
Prokuradór konsidera arguidu provadu komete krime ne’ebé akuza ba arguidu, 
bazeia ba konfisaun arguidu nian, tanba ne’e husu ba tribunál atu kondena 
arguidu ho pena prizaun tinan tolu suspende ba tinan tolu.   
 
Alende ne’e, defeza husu ba tribunál atu kondena arguidu ho pena ne’ebé 
adekuadu ho konsiderasaun katak, arguidu konfesa, arrepende nia hahalok no 
foin primeiravés mai hatan iha tribunál. 
 
Desizaun   



 
 

Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.  
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena prizaun tinan tolu suspende ba tinan tolu. 
 

19. Krime arma brankas  
Nú. Prosesu   : 0024/22.LASIC 
Kompozisaun Tribunál : Koletivu 
Juis    : Dra. Sribuana da Costa no Dra. Maria   Solana 
                                             da C. Fernandes, Dra. Maria Modesta d. A. 
                                             Viera      
Prokuradór   : Dr. Ambrosio Rangel Freitas 
Defeza   : Dr. Albino de Jesus Perreira 
Desizaun   : Absolve  
  
Iha 29 Maiu 2025, Tribunál Judisiál Primeira Instánsia Baukau, liuhósi tribunál 
movel iha Munisipiu Lautein, prezide leitura akordaun ba krime arma brankas 
ne’ebé envolve arguidu Julio Cancio da Costa Pinto hasoru Estadu RDTL, iha 
Suku Fuiloru, Posto Administrativu Lospalos, Munisípiu Lautein. 
 
Akuzasaun Prokuradór 
Prokuradór akuza katak, iha 01 Agostu 2022, iha oras tuku 10:00 kalan, iha 
uma mosu diskusaun kona-ba testemuña Alarico Pinto nia osan US$7.50 
lakon, nune’e arguidu ho katana duni tuir ofendidu mak ain sama kona frasku 
rezulta kanek. 
 
Prokuradór akuza arguidu kontra artigu 2(nú.1(b), nú. 2(f)) no artigu 20(nú.1) 
ho moldura penál tinan 3 to’o tinan 6 hosi Lei Nú. 5/2017 kona-ba Arte Marsiais, 
Rituais, Armas Brankas, rama ambon no Kinta alterasaun Kódigu Penál. 
 
Produsaun ba prova sira 
Iha prosesu julgamentu, arguidu deklara katak fila hosi to’os kaer ho katana 
to’o uma testemuña duun katak arguidu mak foti nia osan.   
 
Testemuña Alarico Pinto nu’udar arguidu nia maun rasik hili direitu nonook.  
 
Alegasaun finál 
Prokuradór haktuir katak arguidu fila hosi to’os kaer ho katana la uza ba krime 
ruma no testemuña mós hili direitu nonook tanba relasaun família. Tanba ne’e 
husu ba tribunál atu absolve arguidu hosi prosesu ne’e.  
 
Alende ne’e, defeza mós konkorda ho alegasaun prokuradór nian atu absolve 
arguidu hosi krime ne’e, tanba defeza konsidera la prodús prova ruma durante 
julgamentu.  
 
Desizaun   



 
 

Depoisde avalia faktu hotu, tribunál tau krebilidade ba deklarasaun arguidu 
nian katak arguidu la uza katana hodi ameasa ofendidu, nune’e tribunál konklui 
prosesu ne’e hodi absolve arguidu hosi krime ne’e. 
 

20. Krime arma brankas  
Nú. Prosesu   : 0068/22.LALPL 
Kompozisaun Tribunál : Koletivu 
Juis    : Dra. Sribuana da Costa no Dra. Maria Solana da  
                                             C. Fernandes, Dra. Maria Modesta d. A. Viera      
Prokuradór   : Dr. Ambrosio Rangel Freitas 
Defeza   : Dr. Albino de Jesus Perreira 
Desizaun   : Pena prizaun tinan 3 suspende ba tinan 3 
    
Iha 29 Maiu 2025, Tribunál Judisiál Primeira Instánsia Baukau, liuhosi tribunál 
movel iha Munisípiu Lautein, prezide leitura akordaun ba krime arma brankas 
ne’ebé envolve arguidu BdS hasoru Estadu RDTL, Suku Rasa, Posto 
Administrativu Lospalos, iha Munisípiu Lautein. 
 
Akuzasaun Prokuradór 
Prokuradór akuza katak, iha 05 Jullu 2024, arguidu ho nia feen diksute malu 
kona-ba partisipa koremetan hafoin testemuña telefone ba arguidu nia telefone 
maibé arguidu nia feen mak simu, arguidu deskonfia nia feen ba testemuña 
tanba testemuña arguidu nia feen nia eis namoradu, nune’e arguidu nervozu 
hodi katana ba duni testemuña 
 
Prokuradór akuza arguidu kontra artigu 2(nú.1(b), nú. 2(f)) no artigu 20(nú.1) 
ho moldura penal tinan 3 to’o tinan 6 hosi Lei Nú. 5/2017 kona-ba Arte Marsiais, 
Rituais, Armas Brankas, rama ambon no Kinta alterasaun Kódigu Penál. 
 
Produsaun ba prova sira 
Iha prosesu julgamentu, arguidu deklara katak faktu hotu iha akuzasaun 
prokuradór nian provadu hotu, arrepende ninia hahalok no foin primeiravés mai 
hatan iha tribunál.  
 
Prokuradór husu ba tribunál atu presindi tiha testemuñ ninia depoimentu, tanba 
arguidu konfesa integralmente ba faktu hotu, nune’e faktu sufisiénte ona, 
bazeia ba pedidu prokuradór nian tribunál presinde tiha testemuña nia 
depoimentu. 
 
Alegasaun finál 
Prokuradór haktuir katak akuzasaun prokuradór nian provadu hotu, bazeia ba 
konfisaun arguidu nian katak arguidu utiliza/transforma katana ba krime. Tanba 
ne’e husu ba tribunál atu kondena arguidu ho pena prizaun tinan tolu suspende 
ba tinan tolu.  
 
Alende ne’e, defeza mós konkorda ho alegasaun prokuradór nian atu kondena 
arguidu ho pena prizaun suspende ninia ezekusaun.  
 
Desizaun   



 
 

Depoisde avalia faktu hotu, tribunál konsidera faktu hotu iha akuzasaun 
prokuradór nian provadu hotu.  
 
Bazeia ba faktu provadu sira ne’e no tetu mós ho sirkunstánsia hotu-hotu 
ne’ebé haleu krime ne’e, nune’e tribunál konklui prosesu ne’e no kondena 
arguidu ho pena prizaun tinan tolu suspende ba tinan tolu. 
 
 
Atu hetan informasaun liutan favór kontaktu: 
 
Ana Paula Marçal  
Diretora Ezekutiva JSMP  
Telefone: 3323883/77040735 
Diresaun e-mail: ana@jsmp.tl  
info@jsmp.tl  
Website: http://jsmp.tl  

